
〈間。知其偉然非今世之士也。江州志宋劉涣。字凝之。其先京兆人。六世祖度為臨川令。葬髙安因家焉。渙優詞學。擢天聖八年第。為小官有直氣。數〉

〈以事屈任勢者不容於時。年四十為潁上令。以太常博士致仕。入廬山聚書教子種蒔自給。暇則與山僧野人徃還。蘇轍過廬山拜渙床下。出謂人〉

〈曰。瞻其容粹然。聽其言肅然。視其環堵蕭然。飦粥以為食。而游心塵垢之外。凛乎非今世士也。自號西澗居士。〉側席幽士

〈宋史朱敦儒傳。紹興二年。宣諭使明橐言敦儒深達治體。有絰世才。詔以為右迪功郎。下肇慶府。敦遣詣行在。敦儒不肯受詔。其故人勸之曰。今天〉

〈子側席幽士翼宣中興。譙定召於蜀。蘇庠召於浙。張自牧召於長蘆。莫不聲流天京。風動郡國。君何為棲茅茹藿白首巖谷乎。敦儒始幡然而起。〉

仁恕愛士〈北史齊本紀。神武仁怒愛士。始范陽盧景裕以明経稱。魯郡韓毅以工書顯。咸以謀逆見禽。並蒙恩置之〉

〈第舘。教授諸子。其文武之士盡節所事。見執獲而不罪者甚多。故遐邇歸心皆恩効力。〉好才愛士〈東漢書王龔傳。〉

〈建光二年。龔遷汝南太守。政崇温和。好才愛士。引進後人黄憲陳蕃等。憲雖不屈。蕃遂就吏。蕃性氣髙明。初到。龔不即召見之。乃留記謝病去。龔怒〉

〈使除其録。功曹𡊮閬請見言曰。聞之傳曰。人臣不見察於君。不取立於朝。蕃既以賢見引。不宜退以非禮。龔改容謝曰。是吾過也。乃復厚待之。由是〉

〈後進知名之士莫不歸心焉。〉虚襟愛士〈晉書載記石弘字大雅。勒之第二子也。勒僣位。立為太子。虚襟愛士。好為〉

〈文詠。其所親昵莫非儒素。勒謂徐光曰。大雅愔愔。殊不似將家子。光曰。漢祖以馬上取天下。孝文以玄默守之。聖人之後必世勝殘。天之道也。勒大〉

{{雙行註文|悅。曉兵愛士〈東漢書王霸傳。霸封王鄉侯從乎河北。常與臧宫傳俊共營。霸獨善撫士卒。死者脫衣以斂之。傷者〉

〈躬親以養之。光武即位以霸曉兵愛士。可獨任拜為偏將軍。并將臧宫傳俊兵。以宫俊為騎都尉。〉倒屣迎士〈北史〉

〈宋繇傳。繇每聞儒士在門。常倒屣出迎。引談經藉尤明斷决時事亦無滯也。〉和顔接士〈西漢書趙廣漢傳。廣漢為〉

〈二千石。以和顔接士。其尉薦待遇吏殷勤甚備。〉接賢馭士〈吳子圖國篇。武侯問曰。願聞治兵料人固國之道。起對曰。〉


〈昔齊桓募士五萬以霸諸侯。晉文召為前行四萬以獲其志。秦繆置䧟陳三萬以服鄰敵。故强國之君必料其民。智者伸而待之。賢者推而用之。勇〉

